
9 КЛАСС
1. Пӧртӱ гишӓн рисуйымы лаштыкым махань произведении гӹц нӓлмӹ. Произведенин авторжым келесӹдӓ. (2 балл)
Вӓрештӹндӓ тӓ иктӓ гӓнӓ пораныш? Лым, шӹкш гань лӱктӓлтын, шӱлӹшӹм питӹрӓ, нерӹм пычышта, пандаш дон усиэш окня лӹвӓлнӹш семӹнь им сӓкӓлтӓ, сӹнзӓм йӹмӹктӓ. Тагышец-ӓнят толын лӓкшӹ мардеж, экспресс поезд семӹнь мӱгӹрӓлӹн, винтлӓ пӹтырнӓлтӹн, тӹнамок пӹсӹн эртен кеӓ, вара, эчеӓт угӹц сӓрнӓл толын, ышкӹметӹм кӓпге, тир доно кет гӹнь, тиретге сарӓл шушашлаок тӹргештӹлеш. Силажы ак ситӓт, охоницӓ пыдыргы гань лымым, кормежешӹжӹ кормежтӹлӹн, шыдӹжӹ доно сӹнзӓшкет шуэн колта…»
2. Лыдыш лаштыквлӓ семӹнь авторвлӓм тӱр пӓлемдӹдӓ. (3 балл)
а) Эх, мырына! Цишти кердшы ылат,           
Семен Вишневский

Кандет сусум, кандет ойхымат.

Лиалт колта – имлаок пышкылат,

Вес вереман мамык гань ылат...

б) Кӱ келесӓ,                                                    
Миклай Казаков
Малын шонгы векӹ

ӹрвезӹ годшы ӓшӹш пыра со?

Хоть шукердӹ
Кодын изи кеклӓ,

Мадын-ваштыл,

Корны тӹрешок.

в) Курым вашт келшӹмӓш кушкын, шӓрлен             
Никандр Ильяков

Икань шӱм, икань ыш, икань ви!

Кого Йыл – иктӹ вӹршӓрнӓ,

Дӓ мӓмнӓм айыраш акат ли.

3. Анжыктымы геройвлӓ махань произведении гӹц ылыт.? Произведенин авторжым дӓ жанржым пӓлемдӹдӓ. (9 балл)
а) Сапани, Марфа, Петров;

б) Адай, Лаймыр, Элака;

в) Мараев, Кердин, Кауров.

4. Никандр Ильяковын «Опак Микитӓ» романыштыжы Микитӓ махань музыкальный инструмент доно шакта? (2 балл)
5. Анжыктымы вӓрвлӓ махань произведении гӹц ылыт? (5 балл)
а) Ӱпӹ, Чолман, Кунгур 

б) Тарту, Якшар  Памаш, Талман 

в) Южный Сахалин, Онор, Тойохара 

г) Чебак, Лайсола, Проньканпамаш 

д) Павл вӓтӹн вӹдпӱртем, Кӧкрем вӓкш, Казна лык 

6. Литература теори. Ма техень драма? Драмын жанржывлӓ. (5 балл)
7. Махань марла музыкальный инструментӹм Шабдар Осып сирӹмӓштӹжӹ мактен. (2 балл)
8. «Комсомол ӹдӹр» повесть гӹц Анфиса маняр иӓш ӓвӓжӹ гӹц тылыкеш кодеш? (2 балл)
9. Пӹтӓртӹш жепӹштӹ махань сӹлнӹ шая произведенивлӓм лыдында? Нӹнӹн лӹмӹштӹм дӓ авторыштым пӓлемдӹдӓ. (6 балл)
10. «Сӓмӹрӹк йыхын анзыкылашыжы» шанымашан изирӓк текстӹм сирыдӓ. (10 балл)
